
Minuti tal-laqgħa numru 05/08 tal-Kunsill Lokali ta’ Birżebbuġa li saret fl-uffiċċju tal-Kunsill nhar il-
Erbgħa, 11 ta’ Ġunju 2008 fis-6.30pm 

AĠENDA -1   
 
Il-Minuti tas-Seduta Nru. 04/08 tqassmu minn qabel u ġew meħuda bħala moqrija.  R.Zahra ippropona 
u J.Borg issekonda mozzjoni biex il-Minuti jkunu jistgħu jiġu ffirmati kif ippreżentati mis-Sindku u s-
Segretarju Eżk. bħala dokument  korrett.  Kulħadd qabel. 
 
AĠENDA -2 
 
01/06 - Il-Kamra nnotat li ser tiġi organizzata attivita’ filantropika mill-CAM Productions International 

bl-isem ‘Oħloq Tbissima’ bejn il-11 u 13 ta’ Lulju 2008.  L-għan għal din l-attivita’ hija biex 
jinġabru fondi għal diversi għaqdiet missjunarji. 

 
02/06 - Is-Soċjeta’ Filarmonika San Pietru Banda Birżebbuġa ser jorganizzaw BBQ nhar il-Ġimgħa, 

18 ta’ Lulju 2008 fi Triq Birżebbuġa biswit is-sede tas-Soċjeta’ mis-6.00pm ‘il quddiem.  Il-
Kamra approvat it-talba għal permess meħtieġ bil-kundizzjonijiet li jrid isir it-tindif minnufih, 
iġibu l-permessi tal-Pulizija.  Qiegħed jiġi ssuġġerit lis-Soċjeta’ biex jiksbu permess tal-Pulizija 
biex it-traffiku u t-trasport pubbliku juża d-dawra tax-Xatt biex joħroġ minn Birżebbuġa jiġifieri 
li Dawret Il-Qalb Imqaddsa tkun two-ways għal dik il-lejla. 

 
03/06 - Il-Kamra approvat biex is-Soċjeta’ Filarmonika San Pietru Banda Birżebbuġa torganizza Lejla 

Sajfija bi spettaklu fil-Bajja s-Sabiħa nhar is-Sibt, 12 u l-Ħadd, 13 ta’ Lulju 2008 għall-
okkażjoni tal-festa ta’ San Pietru.  Dan il-permess huwa marbut bil-kundizzjonijiet tal-akkwist 
tal-permess tal-Pulizija, li l-volum tas-sound ikun prudenti, l-attivita’ tieqaf fil-11.00pm u l-post 
jiġi mnaddaf minnufih. 

 
04/06 - Il-Blue Sea Sport Angling Cl ub talab lill-Kunsill biex jidħol bħala sponsor għall-attivita’ ta’ 

kompetizzjoni tas-sajd li ser iwettqu f’Birżebbuġa nhar il-Ħadd, 22 ta’ Ġunju 2008.  Qed 
jistiednu lil rappreżentant tal-Kunsill biex jippreżenta t-trophies.  Il-Kamra laqgħet din it-talba u 
l-Kunsill ser jisponsorja it-trophies. 

 



 
AĠENDA -3 
 
Il-Kamra ġiet innotifikata minn S.Cuschieri, il-proċedura sħiħa li ġiet addottata mill-Bord ta’ l-Għażla 
biex jinħatar Segretarju Eżekuttiv ġdid.  F’ġurnata waħda saru l-interviews ta’ l-għaxar (10) applikanti 
minn ħdax (11) irċevuti.  Waħda kienet ġiet irtirata għax kienet siefret.  Kull applikant ġie mistoqsi 
diversi mistoqsijiet l-istess u ngħataw il-punti għal kull risposta.  Il-Bord iddeċieda li jagħmel short list 
tat-tlieta li ġabu l-aktar numru ta’ punti.  Peress li t-tielet u r-raba’ applikant ġabu l-istess numru ta’ 
punti, ġie deċiż li jibagħtu għal l-erba’ applikanti.  Din id-darba l-mistoqsijiet kienu bbażati fuq x’azzjoni 
l-applikant jieħu għal diversi attivitajiet fil-każ li jkun Segretarju Eżekuttiv.  Skond it-tweġibiet ingħataw 
l-punti.  Il-klassifika finali kienet li l-ewwel preferenza tingħata lis-Sinjura Maria Galea, it-tieni lis-Sur 
Brian Loffreda  u t-tielet is-Sinjura Paulianne Schembri.  Is-Sinjura Avalon J. Busuttil irtirat l-interess 
tagħha għax kisbet job ieħor.  Għaldaqstant unanimament il-Kamra qablet li tirrakkomanda lid-
Dipartiment għall-Gvern Lokali biex mill-aktar fis possibbli japprova u jaħtar lis-Sinjura Maria Galea 
bħala s-Segretarju Eżekuttiv għal dan il-Kunsill. 
 
AĠENDA -4 
 
Ġew ippreżentati fuq il-mejda tal-Kamra żewġ dokumenti finanzjarji statutorji.  Il-Quarterly Financial 
Report li jkopri s-sitwazzjoni finanzjarja tal-Kunsill għal kwart tas-sena bejn l-1 ta’ Jannar 2008 sal-31 
ta’ Marzu 2008.  It-tieni huwa l-Financial Statements li jkopri s-sena kollha finanzjarja mill-1 ta’ April 
2007 sal-31 ta’ Marzu 2008.  Dawn id-dokumenti ġew approvati biex ikunu uffiċjalment iffirmati mis-
Sindku u mis-Segretarju Eżekuttiv. 
 
AĠENDA -5 
 
1. R.Zahra nnotifika lill-Kamra li l-Environment Field Inspectors tal-MEPA ser jieħdu azzjoni 

mmedjata permezz ta’ ċitazzjonijiet fil-każ li jinqabdu sidien tal-ħwienet li jarmu l-iskart 
tagħhom barra fil-ħinijiet mhux regolari u stabbiliti tal-ġbir mill-kuntrattur tal-Kunsill. 
 

2. Hemm il-ħtieġa li jinżabru s-siġar taż-żebbuġ li jinsabu fuq is-central strip bejn Triq Dun Ġorġ 
Zammit u Triq Il-Port Ħieles. 
 

3. Is-Sindku nnotifika l-Kamra li irċieva proposta mill-Works Division fuq inizjattiva tas-Segretarju 
Parlamentari l-Onor. Dr.Chris Said biex jintlaħaq ftehim fuq il-kwistjoni li l-Kunsill għandu 
magħhom u li l-każ jinsab il-Qorti.  Is-somma nvoluta tlaħħaq l-ammont ta’ €241,440.30       
(Lm103,650.32).  Biex il-kawża pendenti tkun transatta u konsegwentement ċeduta, il-Kunsill 
irid iħallas is-somma ta’ €185,123.01 (Lm79,473.31) ma’ l-iffirmar tad-dokument ta’ ftehim.  
Minn naħa tal-Works Division iridu jippreżentaw lill-Kunsill Lokali Credit Note li tammonta għad-
differenza tat-total tas-somma in kwistjoni jiġifieri €56,317.28 (Lm24,177.01).  Ukoll il-Kunsill 
irid iħallas il-parti tiegħu ta’ l-ispejjeż tal-Qorti li jammontaw għal €1004.54 u €46.59.  Il-Kamra 
qablet unanimament u approvat biex is-Sindku u s-Segretarju Eżekuttiv jiffirmaw il-ftehim 
skond il-kundizzjonijiet imposti u jitħallsu l-flus dovuti skond l-istess ftehim u jingħalaq dan il-
każ.  Kopja tal-ftehim rilevanti iffirmat mill-partijiet kollha nvoluti qiegħed ikun anness ma’ dawn 
il-Minuti mmarkat ‘Dok ‘A’. 
 

Għeluq 
 
Minħabba li ma kien fadal l-ebda suġġett ieħor x’jiġi diskuss, is-Seduta ġiet iddikjarata magħluqa.  
Seduta oħra ser issir nhar il-Ħamis, 18 ta’ Settembru 2008 fit-8.30am.                      . 
 
 
..........................................   ............................................... 
      Joseph Farrugia     George Galea 
             Sindku               Aġent Segretarju  

 


